
-~ Threfo

DE LA SENTENCE

prononcee par Ponce Pilate,

contre noftre SauucuB 5140
| Iefus-Chrift. S L e

" Trounee miraculenfementefcritte fur parchemin
en letire Hebraique dans vnvafede marbre,

 enclofe de denx aurres vafes de fer & de pier

| ve, en laville &' Aquilaan Royaume de Na-

| ples, fur lafinde Lanne 158 o.

Tradui& d’Iralien en Francois tatpour ['vti-

lité publique,& I'exaltation denoftre fainétefoy,
que pour louangede laditeville. |

»

|

ParIean Stratius en ro® Merciere.,

SULY’ M. D. LXXX1.

DISCOVRS DE L 4
Vv [fentence de Mort,donnee contre noStre
Sduuenr 18svs CHRIsST, par
Ponce Pilate , trouuce miracolenfe-
ment furlafindelannee 158 0. Ey
la ~ville & Aquila , au Royaume de
- Naples: Es dela defeription dicelle
ville. | |
=== M1s LEcTEvrs,
578 Gl Comume ainfi {oit, que
Fesa | depuispendetempsen
B ) aitefté delcouuert,
en laville d’Aquila, au Royaume de
Naples,appartenant ila Duchefle de
Parme , prefentement gouuernante
au pais de Flandres , pour le Roy
Catholicque , va Threfor 3 tous au-
tres Threfors incoparable, pour cftre
le P[us‘ gra'n*d' & le .Pl"us precicux, qui

4 _
futonques,pource que tout le genre
humain , participeau fruié d’iceluy,
d’autant que fon falut en depend to-
tallemé&, ien’ay voulu, m’ayancefté
ledic Threfor communiqueé, eftre {i
auare & ingrat d’vn {1 grand bien,
que de le garder entier pour moy,
fans Cenfaireiouir, a fin que tu ayes

- occafio de m’en {gauoir quelquegré,

& delouer la diuine grace & bonté:
laquelle apres lareuolution de tant

“d’annees, a permis qu'vne chofe tant.

rare & {ingulicre, comme la propre
Sentence donnee par Ponce Pilate,
contre noftre Sauueur Iesvs CHRIsT,

ait efté trouuce {i eftroittement en- |

clofe que vous entendrez. Car com-
bien que ce ne nous foit pas chofe
nouuelle d’entendre que noftre pre-
cicux Sauueur ait efté condamné a
mort par les Iuifz,a fin de nous don-

ner

ner la vie que nous auions perdug,
& de laquelie nous eftions exclus &
foriiflis, par noz demerites & griefz
pechez, dequoy nous faict foy lafa-
cree Hiftoire, cen’eft pas peu de cho
{e toutesfois d’auoir trouué les ex-
prefles parelles de la Sentence pro-
noncee contre noftre Seigneur, tra-
duite d’Hebrieu, de mot amot, en
diuerfes langues,& mefmesen lano-
{tre, ainfi que.ic vous feray voir in-
continent, apres que ic vous auray.
rouché, comme en paflant, quelque
chofe de lafufdite ville d’Aquila; ou
ledit Threfor a efté crouué. Cefte vil-
le eft fort celebre & ancienne, con-
ftruite & fondee, en Italic,au R oyau-
mede Na_iplcs,ﬁ,. cinq mille feulemet,
dulieu ou eftoit autresfois conftrui-
te cefte noble & anciene ville Amin-
terne , de laquelle on void encores

@)

auniourd’huy les grans fondemens de
plufiecurs magnifiquesedifices, & en-
- treautres d’vn Thearré,, de beaux te-
ples & de grofles tours, par oul'ony
peut iuger , combien cltoit grande
cefte Cité, caren fuperbes baftimens
queé multitude depeaple:delaquelle
Tite Liue,parle en plufreurs endroits,
& melmement av dixiemeliure, ot
il demonflre comme cefte ville fut

prinfe par force par Spurius Confuly

& comume furent par luy tuez cnui-
ron deux mille huit ¢ens bourgeois,
& quatre mille deux cens huitante
faitz prifonniers. Il fait mention en
vn autre endroit , comme les Ami-
ternins, les Vmbriens , Nor{inois &
R eatinois, donn_erem;’fccours de Sol-
datz,a Lucius Scipion,qui eftoit pour
pafler auec l'armee en Afrique. Et
Virgile en fon feptieme liure, dit,

Vna

Vuaingens Amiterna cohors , prifcque
Quirites. Cleftadire,
Le grad eft I Amirerne auecles vieux
Quirites. Et Martial.
Nos Amiternus ager felicbus educar
“bortis
Nurfinaspoterisparciuseffe pilas,

Crifpe Salufte, Citoyen decefte vil-
le, Ia beaucoup renommee, pource
qu'il a efcric plulicurs ceuures, & fem-
blablement Vi¢torin Euefque d'icel-
le,quifuroccis pour le nom de Chrift
du temps de IEmpercur Nerua. Ce
quci‘ay bien vouluamener, pource
que laravine de cefte grande ancien-
ne & noble cité faick beaucoupa Pe-
ftabliffement, dignité, grandeur &
principauté de noftre ville £ Aquila,
de laquelle il eft maintenant que-
ftion de parler deuant que venir a ce
quinous en faict entamer le propos

& qui

& quiladoitrenommer & embellir,
pourle plus riche ioyau, & pour la
plusdigne,precieule, {aluraire & tres
fain&erelique & antiquité , quelle

Puifﬁ: contenir & enferrer &’qui {fe -

puifle oncques trouuer au monde:
dontla plus grand partie des Princes
& potentats Chreftiens ontreceu cer-
tain & trefagreableaduis. Cefte no-
ble ville I’Aquila {e monftre fur'le
hautd’vne montagne, & eft pour le
prefentla premiere & principalle cité
detout le pays d’Abbruzze, auquel
elle eft firuee,a tréte mille de Sulmo-
ne a coft¢ vers 'Apennin. Il n'y a
pointde doubte,quelle eft nouuelle,
& qu'elle furedifice flon Razan, du
tempsde Charles premier Roy de Si-
cile,apres quela {ufdite ville d’ Ami-

terne,& Forcone, queles efcrinains

appellent Forconium ,a huict mille

d'Aquila

d'Aquila,delautre part, defcendane

plus bas vers la riviere Pefcaire fu-
rentruinees,comime encores aviour-
d’huy fe voyentles demolitions, rui-
nes grandsfondemens de pierres de
taille,de I'adite ville diGke F wrconiuma,,
& melmes encores auiourdhay ce
licirsappelle Furcono. Apresdoc,ain-
h queRayan& Bloderecitér, qu'A-

‘miterne & Furcone furet ruinees, on

nelitpoint,par qui, finon que Blon-
de.dit que ce fut par les Lombards
(faifant mention queladite ville de
Furcone n’cftoit pasfinoble quAmi
tetne) les peuples de:ces pais saffem~
bleree pourlourfeurere, entreles au-
tes montagnes, ou ils baftirent quel=
quic lieu,8c commencerent 4 y habi-
ter:Erainfi/ataufe.delabocé de air,
croillansdeiour eniour, & y baftif
fans toufiours Forterefles & Cha-




freaux,commelefdits habirans n’euf-
fent auci principal chef,pourle gou-
uernement d’entre eux,quelque téps
apres , ilsfurent fubiuguez par quel-
ques mefchis hommes,pour ce quiils
n'auoyérpasle.moyé defe defendre.
Ect par long temps,ils furent traiteez,
toutainfi que s'ils euflent efté efcla-
ues venduz. Or croeiffant de iour en
iout{e pefant ioug de feruitude, lef-
ditspeuples coméceréra gxé.drc coeur
& a proietter le moyen de leur deli-
urance.Parquoy ilserdonnerée fecre
temét entre euxde tuer lesfufdits ty
ras, & defairils executeréc heureufe-
metleur deliberatio.Et come: ils ful-
fencainfideliuiez d'voefigradeferai
tade,ils aduiferent & delibéreréid’es 4
difier cefte noble ville d’Aquila pour
lear defenfe. 8 confernation.Erainl

a chacii des peuples de ces Chafteaux

& contrees fut cofigné vne partie du

lieu ou fe deuoit baftir laditecité, 3
fin quelle fut edifieefelonleurvolon
té & befoin, voulas nearmboins quel-

Ie fuft puis apresnomee Aquila,efpe

ransauccle temps,de 'accroiftre en
forte,non feulementen edifices & ri-
chefles, mais aufli en’ multicude de

| P;uplé quelle p‘«cu{’f | f;:_ighglil‘iér &

maiftrifer toures les places circonuoi
fines,ny plusny moins g I'Aigle (ap-

pellee en Latin dguila,a la maiftrife

& preemincnce fur tous les oifeaux.
Mais on'netronue pas, neantmains,
fc"t'ehips'_ ducommencement d’icelle.
Aucis difent quelle fur edifiee(apres
la ruine 4’ Amicerne & de Forcone)
parlescitoyens quieftoyentfuiziaux

- bourgs , villages & chafteaux pro-

chains,léfquelssafle mblerencla, &y

firentleur habitation:8 que Charles

Martell'enuironna puis apres, demu
B 2

vailles,& Pappellac4guila, pour eftre
en haut lien,maiftrifant les pays voi-

fins, comme l'Aigle ( qui sappelle
Aquilaen langue Latine) m aiftrife &
domine les otfeaux.Mais Padolfe col
lenucio au quatrieme liure des Hittoi
res du Royaume ,dic quelle fut faite
parle commandement.de Federic 11.
Empereur,& ai nfiraconte lecomen-~
cement fufdic. Eftans cfpars par les
montagnes del’Abruzzo,entre Ami
térne& Forcon,villesantiques desfai
res & ruinees,les peuplesde Beneutt,
dumot Caflin & de Sore (  luy mef-
me auoit fait ruiner) il commanda. q
tous ces peupless'aflemblaflent & edi

fiaflfencvaeville,en lieu commode &

opportun, pour la defenfe duRoyau
me de ce cofté la,lorsappellé Aquila,
& luy changeant de nom, il voulut
que pour lhonneur de I'Empire, ce-

fte

|

- .'g' !

| ftevillefulkappellce Aguila,comme

il commande apertement en fes epi-
ftres. Ainfi donc fuc edifice cefte vil-
' le d’Aquila, laquelle saugmenta &

s'agradit,forten peude temps, & au-

iourd’huy eft reputce vne tresforte &
trefpuiflante ville au {ufdiét Royau-
me.le metiendrois volontiersalapre
micre opinio,a {cauoir quelle fuft edi
fice par ces peuples raffemblez des
enuirons,quitucrent lestyrans & qui
{e deliurerentde lagrande {eruitude
en laquelle ils eftoient detenuz, artte-
du qu'il nefemble paseftre poflible
quelle fuft faite premiieremér par Fe-
deric11. & moinspar Charles Martek
{ carie tronue quil eft faict mention
Agquila. ou I’ Aquils,plufieurs annees
deuant que ledit Federic & mefmes
Charles Marte! fuffent nez,commele

melme Blonde demonftre envn U«

tre endroit, en {es Hiftoires, & mef-
mesen la dcfcription de la ceflion

du Duché de Pouille faitea Robert
Guifchard par Nicolas i1.Pape deRo*

me en I'an de noftre falut 1060. la-

quelle ceflion fut faiteen ladite ville
d’aquila,& Federic florifloicl'an 21z
& CharlesMartel,l'an1309.1 eft vray

('i parauenture ces efcriuains fe pour-

royet bien ainfi accorder & dire que
s'cftansla affemblez les habitans des
prochains Chafteaux,apres qu'ils eu-~
rent occis les {ufdits tyras & bafty les
maifons,faic lesrues,& pareillement
fortific lelieude quelques ramparts
(comme il efta croire) ladite ville fut
ceinte & entouree de murailles, ou

par ledi&t Federic , ou par Charles

Martel , lefquels la fortifierent bien,

firent ceshabirans citoyés dicelle &
leur donnerent le titre de noblefle.
Parquoy

l

Parquoy delaen auant,cefte ville ¢5-
mengaa croiftre depeuple, derichef~
{es & puiffance tellemér qu'elle,a ob-
~ tenu la principaute & preemincce de
" laregion.Mais depuisquclquc temps
‘en¢a,ellea efté fortdouteufe en {oy=
meime, defpuis que Loys Comre de
Montoire eutlegouuernemerd’icel-
le,lequel par fa prudence, I'a gouuer-
nee en grande paix, fouz la Seigneu- |
rie, neanctmoins de Ferrad Roy d’A-
ragon & de Naples; & aufli de Char-
les quint Empereur. En fin comme
iceluy fuft detenu a Naples, defaillac
auflilenombre des vinas,en I'an 1528.
comme les citoyens fifent quelque
trouble & efmotion dliencontre des
toldats dudict Empereur,ou pluftoft;
felon'opinion desautres, commeils
fe defendiffent des outrages que les
foldatsleur faifoient, comeilfemble

plus

plusvrayfe mblable,elle fur mal trait-
tee par Filebert prince d'Orange Vi-
ce-Roy de Naples, de maniere quil
condamna la ville a fournir dix mille
ducats. A raiso dequoy les Aquilains
demourerentfort mal contens, mais
commeil fuftbefoin de payerladicte
fomme d'or, & comeils n’euflent pas
dequoy la fournir,ils furé contraines
de mettrela mainaox facrez vafesdes
Eglifes, & par femblable de prendre
lesrichesornemensdelafepulturede
S.Bernardin. L'ony fitencores quel-
ques autres maux., queic laifferay 3
dire de peurd’enuyerle lecteur vray
Chreftien, quiafpire defia ace queie
fcay bien qui luy fera plus-agreable
d’entendre que cecy , & qui luy.caus .
{eravne grande ioye meflec damers
tume & detriftefle: vncioye voyant
1a {eule caufe'de fon falur ¢ternel: &
: vie

vnegriefue douleur, con{iderantla
rigourcufe ( maisa nous profitable)
{entence.de mort prononcee contre
noftre favuenr Iefus Chrift,& fur luy
mefme , helas! de poin& en poinét
executec,de maniere, mesamis, qu’il
nous a monftré le chemin de porter
hardiment noftre croix apres luy , {1
nous voulosiouir de la vie bien heu-
reufe & cternelle,qu’il nous a aquife
par fa mort & paflion. Mais pour re-

tourner a noftre {ufdite ville ' Aqui-

la, qui nousadecouuert vn gage fi
precicux demoure {1long temps cn-
{cuely, & lavraye marque de noftre

redemption, cefte noble cité eft {fouf
" mifea lafeigneuric du Royaume,la-
. quelle atafché & seft bicn {ouucnt

efforcee de fe foumettre aIEglife Ro

_maine,pour cftre du territoire de {a
fain&eté , ou bien de s'afluiettir aux

C

Francois, quand ils font paffez pour
acquerir lc Royaume. Et pour cefte
caufe ¢lle a toufiours eft¢ fort greuce
& chargee, & a fouffert grandsoutra
ges,quafi come figure(s'il m’eft loif1-
ble de parler en cefte maniere) de fa-
cré feaude noftre vie & falut, qu'elle
2 (1 long téps gardé & enclos en fon
fein,venant de celuy quia efte {oul-
mispour nous a tour outrage, blaf-
me, & vitupere.pres de cefte ville fuc
occisle vaillant Braccio de Mantoug
chef de guerre,commeraconte Blon
de,Sabellic,Platina,Simonetta & Co
rio' aucc pluficurs autres hiftoriens.
En ce lieu eft dignement reuerc le
corps de S. Bernardin del'ordre des
freres mineurs , premier reformarteur
de la vie reguliere de ceft Ordre.
Lequel eftant Tofcan denation & de
noble famille des Albizefques aiant

pour

pour pere Tollus,& pour mere Nee-
ra fille de Bindushabitans de la ville
de Siennes, il eftoit totalemétincliné
ala deaotion deicufner, & finguliere
ment les famcdy ;auflife rendicil fore
affe@ionné au feruicé des Pcﬁlfcrcz
eftant pour lors laville de Siennefort
afﬂlgc,cc fuftlande gracei4oo.ouil
acquit grand louangc & honneurau
{eruice des pauures. malades {e ren-
dant ferpiteur de vlngt maladcs dela
pefte. il fuft aufli pour fa fain&evie
& conuerfauon eflen Euefque parfeu
Papc Eugene,a la rcqucﬁc de ceux
de Siennes, Ferrare & d’Vrbin, non-
- obftantle rcfus qu ik de la dlgmtc
Epifcopale poutne {e trouuer digne -
de cefte dignité &chargc & alors paf
pcrmlfﬁon diuinéil rendit gucrlfon a
vn boiceux:{ur la fin de ces affaires &

diant fainGtement vefcu & faick plu-

ficur miraclesils’achemina pouraller
en Pouille pour prefcher 'Enangile,
mais en chemin il deuint malade en
laville 'Aquila en vn conuent des
Cordeliers,voulantreformer ledit co
uent commeil anoitdefia faicde plu
fieurs autres ; & fuft tellement pour-
fuiny de maladic quil rendit I'Efpric
a Dieul'an degrace1443. le 20. Mars
eftantfon corps enfcucly audict con-

uent,fitué harsladite ville d'Aquila:

ou pluficurs malades ont recouuert
fanté & guerifon,fignamentvnfourd
lequel laua fes aureillesde 'ean en la-
quellefon corps auoit efte plonge.Ex
fut puis apres I'an 1450. par feu Pape
Nicolas cinquiefme canonize & mis
aurcg & catalogue des {ainéts. Ecde
noftre tépsIean dit Aquilain,de I'or-
dre des freres prefcheurs, excellent
Theologien & tresfacond & eloquét
.- predi

predicateur , come I'on peut cognoi-
ftre parlesfermons quiil afait & com
~pofe,afortannobly & renomme ce-
{te dite ville. Pluficurs autres gentils
& nobles efprits , ont illuftré ce lieu,
ainfi quei’ay entendu, mais pource
queicn’ay pas certaine cognoiflance
d’iceux,icles laiﬁ%ray nommer a au-
tres. Le fertile territoire de cefte dite
ville,outre les autres chofes, produit
vne grandeaboadance de Safran, du
quel{e tirent par chafcun an, plusde
quarante mille ducats d’or, {ans met-
treicy en compte vne infinit¢ d’au-
tres biens & commoditez , qu'il athel
ne pour la vie des habitans de ladite
ville & de ceux quifc tiecnnentaux en
uirons,enquoy certainement elle eft
celebre & heureufe:mais elle me fem
ble encores beaucoup plus heureufe,

outre tous les biens{us mentionnez,
C 3

dece quelleac’efthonneur d'auoir
cftroittement gardé, comme encores
clle garde aniourd’huy,l'arreft deno-
ftre bien fouucrain qai pafle tous les
biens,aifes & commoditez du mon-
de. Voila doccé qui m'a {emblé bon

deduire en brief del'excellence &no |
blefle de cefteville,au Royaumeéde |
Naples,cnlaquelle(commei‘ay delia
dit) a efté tronuee cefte annee 1580:1a |

fentence de mort icttec a 'eéncontre
de noftre Seigneur Iefus-Chrift, par
le prefident dela Iudee Ponce Pilate
copice & fidelementtraduitede lala-
gue Hebraique en autreslangues , &
principallemér en la noftre,ainfi que
r'ay deflia touché deffus. Et combien
que Pilate ait efté rigoureux 4 I'en-
contre noftre feignenr Iefus-Chrift
par fafeuerefentence,qa efte plus par
contrainte & importunite des Iuifsle

menaf

&

|

menaffantdelerendre odieuxa 'Em
pirc Romain q autrement,toutesfois
{on ambition& iniufticeIa principa-
lemét prouoqué a ce faire, caril a mé
ftre enuerslesluifs affez {a benigni-
te,& douceur, wayant executé relles
cruautez a I'endroit d’iceux come il
pouuoit bien faire : comme tefinoi-
gnent les ex€ples recitez parIofephe
en {on liare des antiquitez Iudaiques
chapitre 4. liure 18. nonobftant quil
cuft recen par cux beaucoup des ou-
traiges & -iniures, eftant par eux ac-
cufe deuant le Conful Vitellius d’e-
ftre meurtrier,& pour cefte occafion
s’cftre reuoltez al'encontre deluy.car
au commencement defon gouuerne
mentde la Pronince de laludee ouil
auoit gouuern¢ dixans:apres la mort
- de'Empereur Augufte lequel auoit
tenu Empire §7.ans {ix moys &deux
jours

iours eftant enuoic par Tibere Empe

reur fils de Iulia femme d’Augufte

Empereur pour prendre pofleflion
defon gounernement, il fit porterde
nui& en laville de Hierufalem des
Images de l’Empctcur a couuert: la-
quellechofetroisiours apres engen-
dra grand bruit & tumulte entre les
Iuifs,car ceux qui eftoientla furente-
ftonnez comme voians-deuant leurs

yeux leurs loix prophaner, pource g

leurloy ne leor permettoit de pofer

vnefeuleimageou ftatue en la ville.
Enf{orte que ceux des champs enten~

dansle bruit& plaintes des habitans

de Hierufalem,s’en allerent en gran- |

.de diligence versPilateen la ville Ce
farce & le prierent de grande affectio
que cesimages & ftatues de 'Empe-

reut fuflent oftez de la ville, & qles

droits du pays leur fuflent gardez,
mals




25
maisPilate ne voulant aucunement
entendre leur requefte: pourtant fe
ictrerent en bas par tetre al'entour de
~lamaifon de Pilate, & furent la cing
iours &cinq nuits continuellesfans{e
bouger.Pilate voiat cela mora en fon
{1ege Iudicial faifantappeller les Iuifs
qui eftoienten grand nombre, com-
mes’ileutdeliberé de leur donner re
{ponce,maisily eutla toutincontinér
vine bande des foldats affemblez &
bien armez,quienuironnerét les Iuifs
& aiantle figne,{e diuiferent en trois
pour mieux enclorre les Iuifs,lefquels
voians cefte apparence non efperee
des chofes efpouucntables furéttous
efperduz. Lors Pilate leur denonca
qu'il les feroit toustuer s’ils n’y recoi-
uentles images de Cefar, & quant
& quantil fir figne aux gens de guer-
rededefgaigner leurs efpees, les Iuifs

- tous eni Vh moment & comme d’'vne
mefme deliberation fe ietterent bas
* par terre & prefenterent leurs teftes
nues pour Fcceuoir les coups des fol-
dars;crias teusa haute voix,qu’ils ay-
 meroict beaucoup mieux eftre tous
taillez en picces,&tuez, que de veoir
prophaner leurs loix:adonc Pilate co
me doux & bening {ans les. mettre a
mort, sefmerucillant du grand zele
que ce peupleauoita leur loy fit com
mandement, que ces ftatues & ima-
‘oes fuflent ofteesincontinent de Hie
rufalem.Defpuisencoresil monftrafa
benignité & clemence en vnautre tu
multe outrouble qu'il leur fufcita, car
il y auoitentrelesluifsvn threfor fa-
crélequelilsappellent Corban, Pilate
commanda quil fucdefploié¢, & em-
ploic pour faire faire les conduits des
caux,lefquelles il faifoit faire venir de
trots

trois cens ftades,& pour cela ferelenge

rent des complaintes du peuple Iu-

daicque,tellemér que mefmes ils en-
ironnérent auecgrans crix & lamen
tations, le fiege Iudicial dePilate qui
eftoitla venu en Hiernfalem. 1l auoit
bien pourucu a leur rumulte , & pour

cefte caufe il aucit meflé parmy le

peuple des gens fecretement armez
& {urleursarmes portoient des rob-
besalafacon desautres, & leur com-
mada de ne mettre pointla main aux
efpeés,maisbien quilsfrappiffent des
gros baftons{eulement,auec desme-
naces. aiantainf{ipouruenildonna de
recheffigne de {on Tribunal , & tout
incontinent les luifs furent baftus, au
cuns toutestois moururent. des coups
les autres furent opprimez miferable
ment, enfuiant contre l'intentio tou-
tesfoisde Pilate , lors la multitude {e
D 2

teug,voiantla calamité de ceux qu'a-
uoientefteainfi tuez autres exemples
pour caufe de briefueté laifferos,nous
contentans de ceux cy.

Copie de la fentence prononcee
parPoncePilate prefident enla Iudee
duRegnedixf{eptieme,de [Empereur
Romain Tibere,al'encontre de Iefus
hils de Dieu & delavierge Marie, no-
mé Chrift, condamné a mort de la
croix,entre deux voleurs, le vingt cin
quiefme de Mars,trouuce miraculeu
{ement par les paffans, enla ville A
quilee,dedans vn tombeau fai& d'v-
nebelle picrre,auquel furenttronuez
deux caifles: I'vnedefer, & dedans

icelle,vne de marbre fin,dedans
laquelle futtrouuce efcri-
teen Hebrieu,lafen
tence cy apres
contenue.

Lan

ey




' lacreation dumonde [uinant le millefime

temple,Aime,Cm'phe, Alz.'/'mael rau temps

- o—

2
Erawe ‘o dn dixfeptieme del Empire de

v ; z‘-!

7. Tibere, Empereny de tout le mon
A de,monarque sinuscble, @ del O
lympradenride la Cliede annee 54.de

& lapartition des lusfs : quatre foss u7 4,
dela propagation &accrosffement del’ Ems

- pire Romainlan78.de ladeliurance de (a

[ferustude des ?ﬂéy[oniem, lan quatre cens
huiétante:dela reflitution du facré Empi-
re,497.du confulat du peuple Romain , de
Lucius Psfo : duw Proconfulat de Marcus
I[auricus:du commancement du public gots
uernement de la Jud ee.par V alerius Pale-
fhina:du temps que Quintus Flanius gonner
noit enla ville (o cité de Hierufalem,das
lmyuelle eftort Prefident tref- agrmbh Pon-
ce Pilate Regent En gounerneur de la baﬁ
Galilee:du temps d’ Herode Antipater:du
temps des founcrasns facrificatenrs dufains

D 3

des chefs du [ainét temple Rabaham o An=

chabel, lodchim: (o des Centeniers ,Comtes
Romains,¢delacité de H iemﬂlem,%iﬂ
tus Cornelins Sublima , 9 Sextus Pompi-
lins Ruffus ,le ~vingt cinguiefme iour de
Mars.le Ponce Pilate prefident pour [ Em
pire Romain entré an palais &5 [iegeprin-
cpal , uge & condamne par fentence de
mort lefus nommié des Insfs (hrift ‘Naz a-
rien,dupays de Galilee ,comme-vn hoimme
[editieux enla loy Mofaique , & contraire
ala loy del Emperenr Tiberenousle con-
damnons a eftre mis & attaché awec des
clous enlarbre de la crotsc,a lamaniere des
criminels 5 malfailtenrs | & eftanticy en
l’aﬁm&lee de plufieurs riches ¢ panures,

comme amfi foit, gu'il wast cefSé de metere
troubles é’d%mtion par toutela Tudee,foy

disfant fils de DieuRoy d'Ifrael ,anec mena
cesdela ruine de cefle are de Hi terufalem,
& dufainét temple. Et en outre , comme

amnfi

ainfifoit qu'sl astrefusé de paier le tribut 4
Cefar,aiant prim la bardiqﬂé d entrer en ce
Stedite aite & an [ant temple anec pal-
mes (5 magmﬁwnce,mmme Roy , menant
apres f 0y Une gmnd e partie du peuple nous
commandons 4 nostre premzer Centenier
Q\_mtm Cornelius de mener pzmzquemmt
parceste cité 2 leds SF ]gfm C]mﬂlxe Sfagell,
vestu de pampre & conronné d'e efpines,
portant (4 croix ﬁﬁrﬁs efpanles, dfin de fer
wir d'exemple a tous malfailleurs. Nous
voulons qu anecicelwy (oient menez deux
cvoleurs meurtriers: ¢’ qu il forte puss apres
parlaporte dela-ville Gzagarale,nammee
Antamenne,pa ur eStre mené au lien pwblzc
dela montagne dicte de Caluaire, & postr
.y eStrecrucifié: (o quand il [era mort, nous
\ cvoulons que le corps demenre pendu furla
croix.pour vn commun [pecfacle de tous
malfastlenrs, i quefur la croix foit mife ce
[te fuperfcription entrois langues : en He-

brien

briew. lehudim Melech Nofij Ief-
chua.En Grec,lifos Nazoraios & Vafi-
lefron Iodaion. En Latin, Iefus Naza-
renusRex Iudeorum. Nows comman-
dons en ontre,que perfonne de quelque qua
lité &5 condition gwelle foit ,w entreprenne
&’ foit fi temeraire d empcﬁher telle iustice
~ parnous faille, administree (s exe-

cutee ﬁ’lon la riguenr des decrets
¢ loix des Romains,fur les
Twifs fur pene deftre re-
belle a [ Empire
Roman.

|\ TESMOINS DE °NO-

[firefentence de douze Tribus & Ifracl,
Parles Pharifiens.

Rabbani
Daniel
Rabbanile deux1cmc
JIoanni
Bonicat | |
- Rabbani -
. Infabec
Paricuha.
Rabbani
Simeon
Bonet.
" Pay les fonucrainsprestres..
| Rabbanl,Zados Bonicafalbo.
| Natmm' du prefens a&epnblzc mmmel
" Notan.Berta.
Dela part de [ Emptrc , & Pref dmt
| desRommm '

ALLVSION SVR LE NOM
C o delavilled Aquila en Francels.
dict Aigle. ‘*

OR croyez cerrainemét auecques moy,
N amy Le&eur, quiln'eft pasfans quel-
que grad myflere que cefte fentéce, com-
me nousauds defia diccy deflds plufieurs

fois,s’eft trounee en czfte fuldite villed’A-

quila, dite en Latin 4guila, comme nous
aunons defia touché aufli : & Flealien retiée
lamefmeappellation, qui fignificI'Aigle,
en noftre langue.Car'Aiglea eu Phoneur

de fignifier toufiours par deflus.tous au-
tres oyfeaux quelque bon encontre, &eft

) prefumer que pour cefte caufe; 82 parvn

certain & heureux prefage, la{fufdite ville

d’Aquila, portancle nom d’Aigle, nous a
gardé & defcouuert vn gage fi precieux,&
donne vn fi bonencontre. L'Aigle nous
Cieljcomme bien le tefmoigne” Anacreon
Autheur fortancien: difant;, qae Inpiter,
youlantfaire la.guerreaux Geans), fift fa-
crifice au Ciel, & quele volde l‘Ai‘gle'"luy

fue au prefage de fa viftoire, & qu'il en .

porta

fignifie Ta profperité qui eft eénudyee du




portavne d’'oren {'on cnfexgnc apres qu i N

cut vaincu. Lesanciensdifoyent qu’il fal-
loit auoir foﬂgneu[‘cmr*nt egard aux ge-
ftes & manieres de ceft oyfeau , pource
quen volant il donnoit va eres-heureux
prefage & {uccesdesaffaires,comme Are-
xion Parrhafius, fignifa 3 Xenophon, qui
| fe preparoit daller a lenbon:rc des By-
' thyms. Qu_gd r Awle eftoiraiife, ellede-
notoit qu'il auiendroit quelque grad cas,
en quoy neatmoms y auroit vne bié gran-
de peine,2 caufe que les auires oyleauxla
moleftent quad elleeft en cefte maniere.
Ce prefacre {e prefenta au mefine Xeno-
phon, sacheminant d’Ephefe vers Cyrus.
car il cogneut parvae Aigle , affife i droi-
te, qwaucc grade peineil ob ciédroit quel-
que grande louange,comme il lay aduine
depuis. Ceft vnechofe merueilleufe que
| ce{‘c Aigle, eltindice de mefme chofe par
§ toat le mondc-cc quineferrouue entout
| le demourantdes oy{eaux, defquels ceux
la,qui portent bon encontre aux vas, font
malheureux pour lesauarres. Er ainfi celte
| ville portele nom de I'Aigle, pour auoir
gardé, ou pourcequiclle d;,uox* t garder v

2

bon encontre, & bien vniuerfel 3 tous
Chreftiens. Mais a qui eft-ce que lAigle
- Waroufioursannoce quelquebien & pro-
{peritéxs'eft-il iamass paflé aucune guerre,
en laquelle onTair pea voir ocieufe *foit
que l'on voye lhiftoire des & Ayriens, des
Medes, des Perfes, que l'on fueillette les
Annallesdes Grecz ,des Macedoniens, la
gloire &lecable de felicité des R omains?
aufquels y a-il chofe qui ait efté en plus
granderecommédation , qu’ils aventefti-
mee plus {ainte & plus honorable, que
FAigle?Et pour en monftrer Fexemple eft-
ce pas chofe admirable d'vne Aigle, la-
quellefe tint aflife coutle long d’'vniour,
fur le ioug du char de Gordius, pauure
homme, ce qui demonftroit que fon fils
Mydas, {eroitRoy de Phrygic.Comme la
famille des Heraclides, entre les Argines,
fuft venuéa defallir,de laquelle ils auoyéet
accouftume deflire anciennement leurs
Roys,ils furent demanderauis 3 I'Oracle,
touchant la creation d'vnn Roy , aufquels
fut faite refponce, quel’Aigle lear enfei-
gneroitcela. Quelques iours apres, I'Ai-
gledefcendant d’enhaut,fe vine affeoir fur

| Ia

la.maifon &’ £gon, & par ainfi fut eflen
Royduconfentement d’vn chacun. L’Ai-
| gle par femblable, donna i entédre ) Hie-
. ron,ieune homme Sicilien , de bafle con-
dition, qu'il {eroit quelquefois Roy,pour-
ce qu'ellefe vintafleoir fur fon bouclier,
- ainf1 qu'ileftoita la guerre. Chacun fcait
'~ cequelon recite de Tarquinius Prifcus,
'~ auquel vae Aigle ofta le chappeau, com-
meil eftoit en chemin d'aller 3 Rome, qui
- luy fuc vnprefagede fa principauté, fui-
- uat l'interpretatié de fafemme Tanaquil.

| Ilenauint, tout, & autant 2 Diadumenus,

- fils de Macrin, allantpar les chips , lequel
- vne Aigle defula, & pofa le chappeau d'i-
 celuy, fur le chef de la ftatué d'va Roy,
- pour luy annécer qu'il paruiendroit i telle
- maiefle. Ainfi que C. Marius,eftant petit
garcon euft trouué¢ vn nid d’Aigle, auec
{epe petis,il le print & le porta afon pere,
- lequel émerueillé de cela en demandal'o-
pinion des deuins,qui luy firentrefponce,
que’ par {epefois, {on fils auroit la fouue-
raine puiflance:aufli auint qu'il fut le pre-
mier fept fois Conful. Plutarque neant-
moins,ennemy de hiftoire Romaine, e-
| ftime

ftime cecy fabuleunx, pource queles au~
teurs clcriuent que FAigle ne fai@ point
plusde deux petis,cobien que Mufee dife
quelle en ecloft trois , defquels elle en
reiettedeux & en nourrit va : auquel ié
peux refpondre qu'il faut croire cela coma
me chofe prodigieufe , par ce mefme,que
le pere fut esbahy de voir fepe petis d'Ai-
gle, cotre nature, come eftoit prodigienx
lefrui¢tde latruye, laquelle fit trente co-

¢hons.Au demeurant,quantice nombre,
fept heuresiapres la maiffance d’Albinus,
ainfique le feftin s’en faifoit, Pon apporta
{epr petites Aigles,qui furét pofees al'en-
tour du berceau de enfant:duquel prefa-
gele pere furd'autant plus aife, que c’eft
vie choferarede voiren Afrique des Ai-
glesa Hadrumente,licu de {a patiuité. Ne
fuflt ce pas vi merueillenx prefage 3O&a
uian ,auquel difbant en va bois, 3 deux
liciies de la ville fur le chemin dela Cha-
pagne,vne Aigle oftale pain de la maina
Pimpouraen,& puisapresauoir volé bien
hazur retourna, & deuala doucement, &
leluy remitenlamain: PAigle par ferabla
ble qui n'auoitiamaisefté veué i Rhode s,

| - alla

alla s’affeoir alabonneheure, furle fefte

de la maifon ou Tybere fe tenoit, peude
iour auant quil futt r'appelé.Come Clo-
di®, qui feruoit derifec a la court Romai-
ne,euftila parfin efié faitt Conful, par le
moyende Caius,{on neucu,vne Aigle fe
vintietter {ur fon efpaunle droiéte, ainfi
quil entroitau Palais , avec les Huiffiers,
en figne qu'il{eroitEmpereur. Auintauffi
quedeuant que l'on dgn'na& la bartaille
Bebriaque, deux Aigles combatirét 'vive
contre l'autre, a]a veu€ d'vn chacun, &
quad I'vne fut vaincué,en vint vn troifie-

' meducofté du Leuant,quichaffal’Aigle,

laquelle eftoit demeuree viGoricufe : par

~ ainfi Vafpafian, furuenu des parties d'O-
- rient,ouil commandoit, obtintla princi-

>

. pauté, cc;ygiid'aﬁt' quedeux Empereurs
] Pe

¢ foyentla guerre, il aduint auffi
aumoyend’vne Aigle,quel'oniugea Ma-

| ximusdeuoit eftré Empereur,nonobftanc

quilfuftde petitlieu,8 venu d'vn ferru-
rier, & {elon quelques autres, d'vn char-
pentier : & furent de ceft aduis pource
qu'vine Aigle Tuy-auoit porté beaucoup
de chair de beeuf,quand il fur ne(parquoy
B il fuc

il futefleu Empereur,en vn temps fort ca-
lamireux,a fin de refifter 2 lacruauté de
Maximinus ) mais voyant I’'Aigle fufdite
cefte chair parterre,alaquelle I'on faifoit
cofciéce detoucher,elle lareleua &l'em- |

ortaen vie precohaine chappelle dediee
a lupiter. Parvn femblableprodige ,vne
Aigle enleua du berceau Aurelian,fans
luy faire aucun mal, & le pofadeflusvn
autel, pres vnechappelle, s'eftant d’auan-
ture trouuc fansfeu. Mais 3 quel propos
alleguay-ie tantd'exemples de I'Aigle, fi-
gnifiantbon encontre, feigneurie & prin-
cipaute? c’eft pour monftrer quenon fans
caufe cenom a efté baillé i cefte ville fuf~
dite du Royaume de Naples, non pour le
regard feulement quelle deunoit eftre la
principale dela Prouince, comme’Aigle |
eft la principale & maiftrefle des autres |
oyfeaux,maispource quelle deuoit auoir |
cefthonneur & prerogatiue, de garderen
{es cabinets, le feaude noftre falut, &1a
{ufalleguee fentencedela mortde noftre
Sauueur ,Roy desRois, & Empereur des |
Empereurs ; qui font defignez au moyen |

del’Aigle. Maisil fe peutfaire, dira quel- |
- qu'vn ;

qu'vn que tout cequeiaydit cy deflus,
esexemples fufditz, foit venu par accidét
attendu que nous voyonsauenir tous les
igurs, chofes encores plus émerueillables
aux hommes les plus contemptibles du
monde,dontils n’aquerentaucun renom
& louange : & faur penfer que les chofes
fufdites ont efté remarquees, pource que
les faits & proposde ceux 13, qui font ef-
leuez en quelque haut degré d’honneur,
{font volotiers recueilliscomme QOracles:
mais accordons aux querelleux, que ces
chofes ne foyent veritables, ie croy qu'ils
ne niront pasqu’il faut qu’il en foit quel-
que chofe, par-ce que {i {fouuct les Aigles
ont monftré,comme 'on {e deuoit porter
aux affaires , voire mefmes ont efté en-
uoyees par permifli6 de Dieu , pour auer-
tir leshommesde la in & fuccesde leurs
entreprinfes. Etpour continuerl'allufion
de noftre Aquila, ou Aigle : Comme Ale-
xandre de Macedone fuft n¢,deux Aigles
fe vindrent {oir toute celle iournee, fur le
couppeau de la maifon ouil eftoit ne,pour
monftrer qu'il auroit deux Empires, I'vn

d’Europe, lautre d’Afie. Celle qui fortit
F

d’vnearmee naualle, pour aller en tetre,

ou elle 'aflir,donna a entédre quil falloic
vaincre & debeller les Perfes par terre,
plultoft que par lamer , fuinant mefmes
interpretation d’Alexandre, contre T'o-
pinionde Parmenon, & encelle furieufe
bataille, qui-fut donneea Artelle, entre
Alexandre & Daire, fut veiie vne Aigle
- defcendre pen i peu,furle chef &’ Alexan-
dre,laquellene s’eftonna aucunement du
bruit desarmes, ny d’entédre chamailler,
ainsdemoura longuement comme pédué
a Pentour ducheual du Roy, pour mon-
ftrer quelle feroit I'yflué de ce cruel com-
bat. Auint vofemblable prefage 3 Fabius
Valeus,come on lit en Tacite, car le mef-
me iour quil fut preft de faire marcher
fonarmee,y eut vne Aigle, qui en fut c5-
durice,volanttout doucemét,felon que
le cap marchoit,fans seffrayer du tumul-
te & bruit des foldats,qui 'admiroyent &
lafaluoyér: ce quileur fut vn certain pre-
fagedeleurbon heur & profperité. Auric
en aduint a Vitellius, allant au deuant
d’Othon,auec ces forces, aufquelles vne
Aigle venant dela partie droice, & les

deuan

deuangant monfroit le chemin. En Ia
memotablebataille, en laquelle quinze
mille Locrois {eulemér,vainquiréc & def-
firent deux cens vingt mille Crotonois,
onditquily eutyne Aigle, qui ne fe par-
titiamais du cofté des Locrois,tant que Ia
bataille dura , volanttoufiours X entour
d'eux,infques A ce quils demeurerent yia
&orieux. 11y adonc quelque grid myfte-
reaunomde cefte villeappelles du nom
del’Aigle,quieftleprefage dela victoire,
en ce que cefte ville Aquilaa tenu caché
& decounertyen £in la fentéce de codam-
nation & de mort de noftre Sanueur Ie-
{us-Chrift, lequel mourant 3 vainca la
Mortt,82a obtenula vitoire 3 Pencontré
dudiable ainfiI’Aigle, ou laville portant
le nomde ce Royal oyfeau, nous3 poreé
bonheur , {uinant 'allufion, en nous de-
couurant vie chofe tantrare, 8¢ 1a cerrif-
cation que nousauons dela vioire que
nous obtenonsalencoredela chair Sa-
ta & lemade, par lamorcde lefus Chrift,
{1 nous voulons deiizment faire noftre
profit de fa Croix. Iesvs CurisT eft
noftre Aigle , 8 abon droit luy peutl'on

F a |

attribuer ce nom,puis que I’Aigle fignifie |
- Fautorité & Royalle maiefté.Ce qu'eftant

ainfi ya-il vnplusgrand Royque IEsvs
CHur1sT, qui eftceluy qui proprement
donne les Empires , Royaumes & Coron-
nes,de maniere qua iufte caufe, on luy
peut attribuer le tiltre d’Aigle,par vne cer
taine allufion aux vertuz de ceft oyfeau,
dotle naturel eft d’eftre charicable & mi-
fericordieux,come veritablement Iesvs
Curist noftre Sauuneur, seft monftré
tel en noftre endroit. L’ Aigle eftbenigne:
Iesvs Curist neft feulemérexem-
ple dedouceur & benignite, ains la beni-
gnit¢ mefme. Ecfurce iene veux pasou=
blier, glesmodernesont reprefenté ’Ai-
gle, anec vn autre oyfeau , mangeans en-
{femble en vn mefmelieu, pour denorerla
benignité,8 veuxalleguera ce propos;ce
que i'ay leu d’admirable en Plutarque.
Commela pefte fuft anciénement forraf=
pre en Lacedemone,on futauerty par'O-
raclequ’elle cefleroit,en imolant par cha-
cun an quelgde damoifelle vierge:a quoy
les LacedchLiens obeirent : ce pendant
auint que le forc tobafur Heleine: & ainfi

quon

qu'on la menoit pour eftre facrifiee,deuna-
lavne Aigle,qui printle coufteau d’entre
les mainsdu Sacrificateur , le portaen vn
endroit, ouil y auoit vn trouppeau de be-
ftes, & le laiffa tomber fur vne genice : &
pour cefte caufe, ce facrifice fut retranché
8caboly, comme Ariftodeme a enfeigné.
Il en auinta Rome, toutautant, & pour
la mefme occafion,enla perfonnede Va-
leria Luperca,come Ariftide efcrit,en fon
dixneuficme liure de fon hiftoire d’Icalie.
Et pourvn exemple de plus grande beni-
gnit¢, denotant mefmes la recopenfed’vn
plaifir recen. Cratesde Pergame & Stefi-
chore Poéte,recitent quafi vhe mefme hi-
ftoire : comme s’enfuit, Come feize moif=
{onneurs euflent enuoyé vadeleurs com

Ppagnos chercher A boire,il trouna vn fer-
penten yre fontaine,lequel s'eftoir noué¢
eftroittement i I'entour de I'Aigle,enfor-
te quil la fuffoquoit. Le moiffonneura-
yant fa faucille s’approcha, & couppale
{erpent en deux,faunant ’Aigle quil Laif~
{a cnusler, & puis s’en alla puifer del'eaun
- enfacruche, quiilportai {es cSpagnons,
lefquels en beurent tous, mais quand ce

vint quil en voulue boire, PAigle futla
incontinent , laquelle l'empefcha de ce
faire; le moiffonneur eftonne de cela, &
criant apres I’Aigle quil recogunoifioit, [a
cuidoic bien accufer d’ingratitude, & con-
ter i fescompagnonstout le faiét,quand il
les vid tous, par cy,par 1, tirer a la in &
mourit. Alors cogneut-il bien que 'eaun %
qu’ilsauoyent beu,en eftoit caufe, pource |
que le ferpent 'auoitempoifonnee, & que
pour cefte caufe, I'Aigle recognoifiaut le
plaifir 3 elle fai&k, l'auoit empefché den
boire,8& luy aucit par confequent fauué la
vie,vianten fon endroit du mefme tour,
qu’il luy auoit ioué, eftans en danger du
{erpent. Neft-ce pasgrand cas que 'Aigle
ne fai& compre dutort &de l'iniure aclle
faitte? Et c’eft pourquoy, pour fignifier
I'homme coneempreur du rort quonlay
faict , aucuns ont inuenté la maniere de
peindre vae Aigle,fe tenant coy,douce &
ne menagat dubec,8 demettre vie cor-
neilleau deffouz, qui lagace & l'impor-
tune felon fon maturel: mais I'Aiglen’en
failk non plus d’eltar,que 'Elephant,dela
mouche. Ce quireprelente 'incompara-

ble

bleboté & benignite de noftre Seigneur,
vraye & parfaite Aigle, lequel a c6temné
rous les defplaifirs quiluy ont efté failts

aumonde, n’a poingregardé aux torts &

imures a lay faiftes, aux embufches, qui
luy ontefté drefleesainsa pardéné 2 ceux
quiluy ontfaiét mal. Luy mefme done'ce
nobletirred’Aigle, fes Apoftres, quad il
dit, en vn certain paflage de S. Matthien,
Laouferale corps,les digles s'affembleront: A-
Damance par le corps, entend le myftere
de Ja paflion de noftre Seigneur: par les
Aigles les Apoftres, defquels Efaye dir,
Ils prendront des ailes comme les Aigles , cour-
704t O 1€ [eront iamais laffez:iront ¢ wanrot
zamass faim: ou bien {fuiuant vaeautre in-
terpretation ; Conrront ¢ wauront point de
peine ,chemineront ¢ ne [éront point laffez.
A laquelle expofition Euchere saccorde,
difant, fur ce paffage : que parles Aigles,
lesames{ont entendués, & qu'il faut en-
tendrece lieude Salomon,Lavoye de !’ As-
gle ay ciel: de I'Afcenfion de Iefus Chrift,
la vraye Aigle:de maniere que non fans
quelque grand myftere , lafentencedefa

! mort & condamnation, s’eft trouuee ef-
troit-

troittement enclofe,en la villede ce nom,
Aquila , pour monftrer par vne certaine
figure, l'excellence du lieu, parle moyen
de ce Trefor , tant noble & excellent, qui
s'eft trouué de cefte tant clair voyante Ai-
gle,qui vole (difoit Irenee ) que les Pro-
phetes ontannoncee,& laquelle,parle
moyen deS.Iean,mefmesrepre-
{enté, au moyen deI'Aigle,
manifefte [agrace du. |
fainé Efprit,en
IEglife. |

PRIVILEGE.

E.S' T peymis i Iean Stratius , marchant Li-
braire, faire imprimer la prefente [entence
de Mort,donnee alencontre de nostre Seignenr
1esvs CHRIST, parPonce Pilate. Et de-
 fences & tous antres Libraires & Imprimeurs,
deimprimer ne faire imprimer , la[ufdite fen-
tence, 4 peine de confifcation defdits Lisres &
d'amende arbitraire.  Fait le neufieme de
Iapuier, 1581,

